
“ᐃᖅᑲᐅᒪᓕᓚᐅᖅᑕᒃᑲ ᖃᓄᐃᓕᐅᕈᑎᕕᓃᑦ,” 
ᒪᑉᓴᓛᖅ ᐅᖃᓚᐅᕐᑐᖅ ᐃᓄᒃᑎᑐᑦ ᑐᓴᒐᒃᓴᓕ -
ᐅᖅᑎᓄᑦ ᓯᑎᐱᕆ 15ᒥ, ᑐᓵᔨᖃᖅᖢᓂ ᓄᓇᕗᑦ 
ᑐᙵᕕᒃᑯᑦ ᐊᖓᔪᖅᑳᖓᓂᒃ ᐊᓗᑭ ᑰᑦᑎᖅᒥ, 
ᑖᓐᓇᓗ ᓄᓇᕗᒥᙶᖅᑐᓂ ᑲᒪᒋᔭᖃᓚᐅᕐᑐᖅ. 

ᕆᕗᐊ ᐃᒃᓯᕋᕐᔪᐊᖑᓚᐅᕐᓯᒪᔪᖅ ᓄᓇᕗᒥᑦ 
ᐱᒋᐊᖅᖢᓂ 1960-ᒥ ᑎᑭᖢᒍ 1990ᖏᑦ 
ᐱᒋᐊᕐᓯᒪᓕᕐᓂᖏᓐᓄᑦ. ᐃᓚᒋᔭᐅᔪᖅ ᐃᒃᓯᕋᕐᔪ -
ᐊᓄᑦ Oblates, ᑲᑐᓕᒃᑯᓐᓄ ᑖᒃᑯᐊᓗ 
ᐃᓕᓐᓂᐊᖅᑎᑦᑎᓂᕐᒥᒃ ᐱᓕᕆᐊᖃᖅᖢᑎᒃ ᐊᒻᒪᓗ 
ᐊᐅᓚᑦᑎᓂᑰᓪᓗᑎᒃ ᑲᓇᑕᒥ ᐃᓕᓐᓂᐊᕆᐊᕐᕕ -
ᐅᕙᓚᐅᖅᑐᓂᒃ ᑭᓯᐊᓂᓕ ᑖᓐᓇ ᐃᓕᓐᓂᐊᕆ -
ᐊᖅᕕ ᓕᕆᓂᕐᒧᑦ ᐱᓕᕆᐊᖃᓚᐅᙱᑦᑐᖅ. 

ᒪᑉᓴᓛᖅ ᐅᖃᓚᐅᕐᑐᖅ ᕆᕗᐊᒧᑦ ᖁᓄᔪᕐᓂ -
ᐊᖅᑕᐅᓚᐅᕐᓯᒪᓂᖓᓂᒃ ᐃᖅᑲᓇᐃᔭᖃᑎᒋ -
ᑎᓪᓗᓂᐅᒃ ᑯᐊᐸᒃᑯᑦ ᓂᐅᕕᕐᕕᐊᓂᒃ ᓇᐅᔮᓂᑦ 
1970ᖏᓐᓂ. 

ᐅᖃᓚᐅᕐᑐᖅ ᓯᕗᓪᓕᕐᒥ ᑕᑯᔪᒪᓗᐊᓚ -
ᐅᙱᑦᑐᖅ ᕆᕗᐊᒥ ᑭᓯᐊᓂᓕ ᑕᑯᒍᓂᐅᒃ ᐃᒻᒥᓄ 
ᐱᒻᒪᕆᐅᓂᐊᕐᓂᖓᓂᒃ. ᓄᑲᖓᑦᑕᐅᖅ ᕆᕗᐊᒧᑦ 
ᖁᓄᔪᕐᓂᐊᖅᑕᐅᓯᒪᖕᒥᔪᖅ. 

“ᐅᐸᒃᓯᒪᑦᑎᐊᒻᒪᕆᒡᓗᒍ ᐅᖃᓪᓚᖃᑎᒋᓗᒍ 
ᖃᓄᑎᒋ ᐅᕙᓐᓂ ᐋᓐᓂᕐᓯᓯᒪᓂᖓᓂᒃ,” ᒪᑉᓴᓛᖅ 
ᐅᖃᕐᑐᖅ. 

ᒪᑉᓴᓛᖅ ᐃᓚᒋᔭᐅᓚᐅᕐᑐᖅ ᐃᓄᖕᓂ 
ᐱᐅᕆᔅᓕ ᐊᖅᑐᓂᒃ ᐊᒻᒪ ᓚᐃᐊᓐᒧᑦ ᐱᓇᓱᐊᕈᓯᐅ -
ᓚᐅᕐᑐᒥᑦ ᐱᖃᑎᖃᖅᖢᑎᒃ ᓄᓇᕗᑦ ᑐᙵᕕᒃᑯᓐᓂ 
ᐅᖃᓪᓚᖃᑎᖃᕆᐊᖅᑐᖅᖢᑎᒃ ᕗᕌᓐᔅᒥᐅᓂᒃ ᐊᒻᒪ 
ᐃᒃᓯᕋᕐᔪᐊᓂᒃ ᐅᑎᖅᑎᑕᐅᖁᔭᐅᓪᓗᓂ ᕆᕗᐊ, 91, 
ᑲᓇᑕᒧ ᐸᓯᔭᒃᓴᐅᔾᔪᑎᖏᓐᓂᒃ ᐱᓕᕆᐊᖑᓂᐊᕐᒪᑦ 
ᐸᓖᓯᑎᒍᑦ ᑕᒪᓐᓇ ᐊᕐᕌᒍ ᐱᒋᐊᓕᓵᕐᓯᒪᑎᓪᓗᒍ. 

ᒪᑉᓴᓛᖅ ᐅᖃᓚᐅᕐᑐᖅ ᕆᕗᐊᒥ ᐅᐸᒃᑎᓪᓗᒍ 
ᐃᒃᓯᕋᕐᔪᐊᑦ ᐱᓕᕆᕝᕕᖓᓂᒃ ᓚᐃᐊᓐᒥ, 
ᐅᖃᓪᓚᓚᐅᕐᑐᖅ ᐃᓄᒃᑎᑐᑦ, ᐅᖃᐅᓯᖅ ᑖᔅᓱᒪ 
ᐃᒃᓯᕋᕐᔪᐊᑉ ᐅᖃᐅᓯᕆᕙᒃᑕᖓ ᑐᑭᓯᐊᑦᑎᐊᖅᖢᓂᓗ 
ᓇᐅᔮᓃᑎᓪᓗᒍ. 

ᐅᖃᓚᐅᕐᑐᖅ ᕆᕗᐊᑦ ᖁᓄᔪᕐᓂᐊᓚ -
ᐅᕐᓯᒪᙱᓐᓂᕋᖅᖢᓂᐅᒃ ᒪᑉᓴᓛᖅ ᐊᒻᒪ ᓄᑲᖓ. 

“ᑭᐅᓪᓗᒍ, ‘ᓴᒡᓗᔪᑎ, ᖃᐅᔨᒪᑦᑎᐊᖅᑐᑎᑦ 
ᐅᕙᓐᓂ ᖃᓄᐃᓕᐅᓚᐅᕐᓯᒪᖕᒪᖔᑦ ᐊᒻᒪᓗ 
ᓄᑲᓐᓂ,’” ᐅᖃᕐᑐᖅ. 

ᑕᐃᒪᐃᒃᑲᓗᐊᖅᑎᓪᓗᒍ, ᒪᑉᓴᓛᖅ ᐅᖃᓚᐅᕐᑐᖅ 
ᐅᖃᓪᓚᖃᑎᖃᕈᓐᓇᕐᓂᖓ ᕆᕗᐊᒥ ᐊᕐᕌᒍᒐᓴᑦ 
ᐊᓂᒍᕋᓗᐊᖅᑎᓪᓗᒍ ᐃᒻᒥᓄ ᒪᒥᑉᐹᓪᓕᕐᓂᖃᕈ -
ᑎᖃᓚᐅᕐᑐᖅ. 

“ᐋᓐᓂᕐᓯᒪᓂᕋ ᐱᓯᒪᔭᕋ ... ᐊᑯᓂᐊᓗᒡᓗ 
ᐱᓯᒪᓪᓗᒍ ᑕᐃᒪᓕ ᐃᓚᖓᓂᒃ ᐅᕿᒡᓕᕚᓪᓕᕈ -
ᑎᒋᓚᐅᕐᑕᕋ,” ᒪᑉᓴᓛᖅ ᐅᖃᕐᑐᖅ. 

ᐃᓄᐃᑦ ᕗᕌᓐᔅᒧᙵᐅᓚᐅᕐᑐᑦ ᖃᐅᔨᒪᙱᖢᑎᒃ 

ᑖᔅᓱᒥᖓ ᐋᓐᓂᖅᓯᔨᕕᓂᖓᓂᒃ ᑖᒃᑯᓂᐊᕋ -
ᓗᐊᕐᒪᖔᑕ. 

ᓚᐃᐊᓐ ᓄᓇᓯᐅᑎᑯᑖᖃᕐᕕᐊᓄᐊᖅᖢᑎᒃ 
ᓯᑎᐱᕆ 14ᒥ ᖃᐅᔨᑎᑕᐅᓚᐅᕐᓯᒪᔪᑦ ᐃᒃᓯᕋᕐᔪᐊᓄᑦ 
ᑖᓐᓇ ᕆᕗᐊ ᑖᒃᑯᓂᖓ ᑕᑯᔪᓐᓇᕐᓂᕋᖅᖢᓂ. 

ᐅᖃᓪᓚᖃᑎᒌᓕᓚᐅᕐᑐᑦ ᐃᑲᕐᕋᑦ 24 ᑐᖔᓂ 
ᑖᒃᑯᐊ ᐅᐸᒃᓯᒪᔪᑦ ᕗᕌᓐᔅᒥ ᐊᐅᓚᑦᑎᔨᓄᑦ 
ᐊᐱᕆᒃᑲᓐᓂᖅᑎᓪᓗᒋᑦ ᕆᕗᐊᒥ ᑲᓇᑕᒧᐊᖅᑕᐅ -
ᑎᑕᐅᖁᔨᓪᓗᑎᒃ. ᐅᓇ ᐊᖏᖅᑕᐅᓚᐅᙱᑦᑐᖅ, 
ᐅᖃᕐᑐᖅ ᑰᑦᑎᖅ. 

ᒪᑉᓴᓛᖅ ᐃᖅᑲᓇᐃᔭᖃᑎᖃᓚᐅᕐᓯᒪᖕᒥᔪᖅ 
ᒪᕆᐅᓯ ᑐᖏᓕᐅᓚᐅᕐᓯᒪᔪᒥ ᓇᐅᔮᓂ. ᑖᓐᓇᑦᑕᐅᖅ 
ᐃᓚᒋᔭᐅᓚᐅᕐᓯᒪᔪᖅ ᐸᓯᔭᒃᓴᙳᖅᑎᑦᑎᔪᓂᒃ 
ᕆᕗᐊᒥ. 

ᒪᕆᐅᓯᐅᑉ ᐸᓂᖓ ᑖᓂᐊ ᑐᖏᓕᒃ 
ᕗᕌᓐᔅᒧᙵᐅᖃᑕᐅᓚᐅᕐᑐᖅ ᐊᑖᑕᒋᓚᐅᖅᑕᒥᓂᒃ 
ᑭᒡᒐᖅᑐᐃᓪᓗᓂ, ᑖᓐᓇ ᐃᓅᔪᓐᓃᓚᐅᕐᓯᒪᖕᒪᓐ 
2012ᒥ ᐊᒻᒪ ᐅᖃᓚᐅᕐᓯᒪᓐᓂᖅᖢᑎᒃ ᐱᑦᑎᐊᙱ -
ᑎᕕᓂᕐᒥᓂᒃ ᑕᑯᔪᒪᓂᕋᖅᖢᓂ. 

ᒪᑉᓴᓛᖅ ᐊᒻᒪ ᑐᖏᓕᒃ ᐅᖃᓪᓚᖃᑎᖃᓚᐅᕐᑑᑦ 
ᐃᓄᑑᔪᐃᓐᓇᐅᓪᓗᑎᒃ ᑖᔅᓱᒥᖓ, ᑐᖏᓕ 
ᑐᒡᓕᐅᓪᓗᓂ. 

“ᐅᖃᐅᑎᓚᐅᕐᑕᕋ ᑮᓇᐅᖕᒪᖔᑦ, ᑭᓇᒥᒡᓗ 
ᐊᑖᑕᖃᓚᐅᕐᒪᖔᑦ,” ᐅᖃᓚᐅᕐᑐᖅ ᐊᐱᖅᓱᖅᑕᐅ -
ᑎᓪᓗᒍ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ ᐅᖃᓪᓚᖃ -
ᑎᖃᓚᐅᖅᑎᓪᓗᒋᑦ. 

“ᐅᖃᐅᑎᓚᐅᕐᑕᕋ ᐊᑖᑕᒪ ᐃᓅᓯᖓᓂ 
ᓱᕋᐃᓂᕋᖅᖢᒍ. ᐊᑖᑕᖃᕈᓐᓃᖅᑎᑦᑎᓯᒪᓂᕋᖅᖢᒍ 
ᑖᔅᓱᒧᖓ.” ᐅᖃᕐᕕᒋᒐᒥᐅᒃ ᐊᓂᑐᐃᓐᓇᖅᖢᓂ 
ᐃᒡᓗᕈᓯᕐᒥ ᑐᓴᕈᒪᙱᖢᓂ ᕆᕗᐊ ᑭᐅᔾᔪᑎᖏᓐᓂᒃ. 

“ᐅᖃᐅᓯᒃᓴᓐᓂ ᐅᖃᕈᒪᑐᐃᓐᓇᓚᐅᕋᒪ ᐊᒻᒪ 
ᕿᒪᒡᓗᒍ. ᑐᓴᕈᒪᓚᐅᙱᑦᑎᐊᖅᑐᖓ ᕆᕗᐊ 
ᐅᖃᖅᑕᖏᓐᓂᒃ ᓲᖃᐃᒻᒪ ᖃᐅᔨᒪᒐᒪ ᓴᒡᓗᒍᑎ -
ᑐᐃᓐᓇᐅᓂᐊᕐᓂᖏᓐᓂᒃ. ᑐᓴᕈᒪᓚ ᐅᙱᓐᓇᒪ 
ᓴᒡᓗᔾᔪᑎᒋᔭᖏᓐᓂᒃ,” ᐅᖃᕐᑐᖅ ᑐᖏᓕᒃ. 
ᕿᒪᒃᑲᒥᐅᒃ ᐃᒃᐱᒋᔭᖓ “ᐃᖢᐊᕐᓂᕐᓴ ᐅᓚᐅᕐᑐᖅ,” 
ᐅᖃᕐᑐᖅ. 

“ᕿᐊᓚᐅᕐᑐᖓ ᐊᒃᓱᕈᑦᑎᐊᖅᖢᖓ ᖃᖓ -
ᑲᓪᓛ ᓗᖕᓂ. ᕿᐊᓚᐅᕐᑐᖓ ᖃᓱᓂᓐᓄᑦ, 
ᓂᙵᒃᓯᒪᔭᓐᓂ ᐊᓂᑦᑎᓂᕐᒧᑦ,” ᐅᖃᕐᑐᖅ. 

“ᐊᓱᐃᓛᒃ ᐊᑐᓚᐅᕐᐸᕋ. ᐊᑖᑕᓐᓄ 
ᑕᐃᒪᐃᓕᐅᓚᐅᕐᑐᖓ. ᐃᒻᒥᓂ ᑕᑯᔪᒪᓚᐅᕐᓯᒪᔪᖅ 
ᕆᕗᐊᒥ ᑭᓯᐊᓂᓕ ᐱᕕᖃᕈᓐᓇᙱᑎᓪᓗᒍ 
ᐃᓅᔪᓐᓃᓚᐅᕐᓯᒪᖕᒪᓐ.”  

ᑐᖏᓕᒃ, ᐊᑖᑕᖓᑕ ᐅᓂᒃᑳᖓᓂ ᐅᖃᐅ -
ᓯᖃᓚᐅᕐᒥᔪᖅ ᐃᒃᓯᕋᕐᔪᐊᕌᐱᒃ ᕗᕌᓐᓯᔅᒧ ᐃᖃ -
ᓗᖕᓄ ᐊᖅᑎᓪᓗᒍ ᔪᓚᐃᒥ, ᐅᖃᓚᐅᕐᑐᖅ ᕆᕗᐊᒥ 
ᑕᑯᔭᕆᐊᖃᕐᓂᕋᖅᖢᓂ. 

“ᐅᖁᒪᐃᔾᔪᑎᐊᓗᒃ ᓴᒡᕕᖕᓂᑦ ᐱᑕᖃᕈᓐᓃ -
ᓚᐅᕐᑐᖅ,” ᐅᖃᕐᑐᖅ. 

ᐅᐸᒍᑎᓯᒪᔪᑦ ᑲᓇᑕᒧ ᐅᑎᓚᐅᕐᑐᑦ ᓯᑎᐱᕆ 16ᒥ 
ᐊᒻᒪᓗ ᕗᕌᓐᔅᒥᐅᑕᒥ ᓗᐊᐃᔭᒥ ᖃᐅᔨ -
ᓴᖅᑐᖃᓕᖅᖢᓂ ᐃᒃᓯᕋᕐᔪᐊᓂᒃ ᐸᓯᔭᒃᓴᙳᖅᑎᑦᑎ -
ᔪᓐᓇᕐᒪᖔᑦ ᓴᐳᔾᔨᓯᒪᓂᖏᓐᓂᒃ ᐱᕋᔭ ᐅ ᓂ ᕋᖅᑕᐅᔪᒥᒃ. 

ᑖᒃᑯᐊᓕ ᐃᒃᓯᕋᕐᔪᐊᑦ ᑐᓴᖅᑎᑦᑎᓚᐅᕐᑐᑦ 
ᐱᓇᓱᐊᕈᓯᐅᓚᐅᕐᑐᒥ ᑖᔅᓱᒥᖓ ᕆᕗᐊᒥ 
ᐊᓂᑦᑎᓇᓱᒃᐸᓪᓕᐊᓕᕐᓂᖏᓐᓂᒃ, ᑖᓐᓇᓗ ᑕᖅᑭᓂ 
ᐱᖓᓱᓂ ᐱᓕᕆᐊᖑᓂᐊᕋᓱᒋᔭᐅᓪᓗᓂ. 

Facing Rivoire left daughter of victim feeling 'liberated'
tion and ran many of 
Canada’s residential 
schools, though he did not 
work in the residential 
school system. 

Mapsalak said he was 
abused by Rivoire while 
working with him at the 
Co-op store in Naujaat in 
the 1970s. 

He said he wasn’t sure 
at first if he wanted to see 
Rivoire but that he knew it 
was an important thing 
for him to do. His younger 
brother is also a victim of 
Rivoire’s alleged abuse. 

“To at least get in front 
of him, to talk to him 
about how much he has 
hurt me,” Mapsalak said. 

Mapsalak was part of a 
delegation of Inuit led by 
Nunavut Tunngavik Inc. 

in Paris and Lyon last 
week to pressure France 
and the Oblates to return 
Rivoire, 91, to Canada to 
face a charge of indecent 
assault RCMP laid against 
him earlier this year. 

Mapsalak said that 
when he got the chance to 
meet with Rivoire face to 
face at the Oblates’ head-
quarters in Lyon, he spoke 
in Inuktitut, a language he 
said the priest spoke and 
understood perfectly while 
in Naujaat. 

He said Rivoire denied 
abusing Mapsalak and his 
younger brother. 

“I responded, ‘You are 
lying, you know exactly 
what you did to me and my 
younger brother,’” he said. 

Despite this, Mapsalak 
said having the chance to 

speak and to sit down 
with Rivoire after all these 
years has resulted in some 
healing. 

“The deep hurt that I 
have ... that I have carried 
for so long, some of it is 
lifted,” Mapsalak said. 

The delegation trav-
elled to France having no 
idea whether they would 
get the chance to see the 
man they say caused so 
much pain. 

They had just pulled 
into the Lyon train station 
on Sept. 14 when they 
were notified by the 
Oblates that Rivoire had 
agreed to meet with them. 

The meeting came less 
than 24 hours after the 
delegation appealed again 
to French authorities for 
Rivoire’s extradition. That 

appeal was met with re-
fusal, said Kotierk. 

Along with Mapsalak, 
the late Marius Tungilik also 
worked at the Co-op store 
in Naujaat. He was also one 
of Rivoire’s accusers. 

Marius’ daughter, 
Tanya Tungilik, travelled 
to France on behalf of her 
father, who died in 2012 
and who she said wanted 
to make the trip to meet 
with his alleged abuser. 

Mapsalak and Tungilik 
spoke with Rivoire sepa-
rately, with Tungilik 
speaking with him second. 

“I told him who I was, 
who my father was,” she 
said in an interview with 
Nunatsiaq News, after the 
meeting. 

“I told him that he ru-
ined my dad’s life. That I 

don’t have a dad anymore 
because of him.” 

Then, she left the 
room, not wanting to hear 
Rivoire’s replies. 

“I wanted to say my 
piece and leave. I didn’t 
want to hear anything of 
what Rivoire had to say, 
because I knew it would 
be all lies. I didn’t want to 
hear any of his lies,” said 
Tungilik. 

After she left the room 
she felt “liberated,” she 
said. 

“I just cried the hardest 
I have for a long time. I 
cried my heart out just for 
the relief, the release of 
anger,” she said. 

“I finally did it. I did it 
for my dad. He had 
wanted to confront 
Rivoire himself but he 

never got a chance to be-
fore he died.” 

Tungilik, who also told 
her father’s story to Pope 
Francis when he visited 
Iqaluit in July, said facing 
Rivoire was something 
she needed to do. 

“The weight on my 
chest was completely 
lifted,” she said. 

The delegation returned 
to Canada on Sept. 16, with 
a French prosecutor now in-
vestigating the possibility of 
charges being laid against 
the Oblates for harbouring 
an accused criminal. 

As for the Oblates, 
they announced last week 
they’ve started the process 
of kicking Rivoire out of 
their order, which they 
said could take up to three 
months.

